
MAGNIT MAYDONINING O‘ZGARUVCHAN KUCHLANISHGA ISHLAYDIGAN 

USKUNALARGA TA’SIRI 
 

Xasanov S.M. 

t.f.n., professor, Toshkent davlat texnika unversiteti 
 

Annotatsiya. Maqolada mashinasozlikda oʻzgaruvchan kuchlanishga ishlaydigan uskunalarni 

magnit maydoni ta’sirida mustahkamligini oʻzgarishi keltirilgan. 

Kalit soʻzlar: Oʻzgaruvchi kuchlanish, sikl sonlari, kuchlanish amplitudasi, toliqish, charchash. 
 

Materiallarni, sistematik ravishda qiymatini 

yoki qiymati va ishorasini o‘zgartirib turadigan 

yuklarga qarshiligi, ularni statik yoki zarb ta’siriga 

qarshiligidan farq qiladi. Shuning uchun 

materialning o‘zgaruvchan yuklar ta’siridagi 

mustahkamligini o‘rganish masalasi alohida 

ahamiyatga ega. Qiymati jihatidan o‘zgaruvchan va 

juda ko‘p takrorlanadigan yuklar ta’sirida 

mashinalarning qismlari, tasodifan va sezilarli 

darajada qoldiq deformatsiya hosil qilmay 

yemirilishini o‘rganish katta ahamiyatga ega. 

O‘zgaruvchan yuklar ta’sirida materiallarni 

strukturasi o‘zgaradi, shuning uchun materialda 

«toliqish» «charchash»  hosil bo‘lib, yemiriladi, 

plastiklik mo‘rtlik bilan almashadi. XX asrni 

boshlarida metallarning strukturasi va mexanik 

xossalari o‘zgaruvchan kuchlanishlar ta’siridan 

o‘zgarmas ekanligi isbotlandi. 

Bir davr ichida kuchlanishning  o‘zgarishiga 

kuchlanish sikli deyiladi. Konstruksiya qismlarini 

ishlash jarayonida kuchlanishlar sikllari juda ko‘p 

davom etishi mumkin va turlicha bo‘ladi. 

O‘zgaruvchan kuchlanishga ishlaydigan 

konstiruksiyalarning mustahkamligi asosan 

ularning yuza silliqligiga va diametrlar 

o‘zgarishidagi radiusga bog’liq. 

O‘zgaruvchan kuchlanishdagi jismning 

magnit holati uning chidamliliga qanday ta‘sir 

etishini aniqlash uchun WP-140 rusumli 

Germaniyada ishlab chiqarilgan uskunadan 

foydalanildi(1-rasm). Namuna sifatida Po‘lat-25 

dan foydalanildi(2-rasm). 

Tajriba uch xil yuklanishda (F1=170 N, 

F2=200 N,  F3=230 N) va uch xil namunada 

o‘tkazildi: 1. Magnitlanmagan, 2. Magnitlangan, 3. 

Magnitsizlangan  

 
1-rasm. WP -140 Qurilmaning tuzilishi 

1-datchik, 2-namuna uchun shpindellar, 3-suriluvchi 

podshipniklar, 4-umumiy shkala, 5-oddiy richakli tarozi,  

6-maxovik, 7-elektr uzgfich, 8-himoya qopqogʻi, 9-dvigatel, 

10-avariyada uzgfich, 11-sanagich(zchetchik), 12-WP 140, 20 

ni ulash uchun uya, 13-dvigatelni himoyalash uchun uzgich. 

 

 

 
2-rasm. Tajriba oʻtkazilgan namunalar 

 

Tajribalar har xil ko‘ndalang kuchlar asosida 

o‘tkazildi. Natijalar shuni ko‘rsatdiki 

magnitsizlangan namunalarning chidamliligi 

pasaydi (1-rasm), lekin bu ko‘rsatkich miqdor 

jihatdan ko‘ndalang kuch qiymatiga bog‘liq ekan. 

Namunaning yuklangan holati sterjenning F 

kuch ta'siri ostida egilgan holatiga mos keladi. Bu 

namunada eguvchi moment M, ni hosil qiladi. 

Eguvchi moment oʻzgar- masdan qolib namuna 

aylangani uchun, u siklni oʻzgartuvchi sinusoidal 

eguvchi kuchlanish ta'siri ostida bo'ladi. 

Eng katta eguvchi kuchlanish namuna 

yelkasida hosil bo'ladi. Bu sof, o‘rtacha 

kuchlanishsiz, siklni oʻzgartuvchi kuchlanish 

hisoblanadi. Shu sababli toliqishni tekshirish uchun 

aylantiruvchi mashina yordamida kuchlanish siklni 

to‘la o‘zgartirib faqat toliqishda mustahkamlikni 

aniqlash imkoniyati mavjud. Bu esa toliqish va 

mustahkamlik holatini ifodalaydi 

 
3-rasm. Namunaning yuklanish sxemasi 

